ԱՄՓՈՓԱԹԵՐԹ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	1. Կենտրոնական Բանկ
	14.05.2025 թիվ 15.1-07/419-25

	Հայտնում ենք Ձեզ, որ «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետի ե. պարբերությունում «բանկում» բառն անհրաժեշտ է փոխարինել «Հայաստանի Հանրապետության բանկերում» բառերով, ինչպես նաև ցանկը լրացնել «Հայաստանի Հանրապետության կենտրոնական բանկ» բառերով: 
	Ընդունվել է։
Նախագծի խնդրո առարկա դրույթը (լրամշակված նախագծի 1-ին կետի 3-րդ ենթակետի «դ» պարբերությունը) խմբագրվել է:

	Միևնույն ժամանակ առաջարկում ենք շտկել Նախագծում և խմբագրման ռեժիմով (Track Change) ներկայացված տարբերակում առկա անհամապատասխանությունները (N 1 հավելվածի 3-րդ հոդվածի 2 կետը, 14.6-րդ կետի 9-րդ կետը, 15-րդ հոդվածի 2-րդ և 9-րդ կետերը, N 2 հավելվածի 10-րդ հոդվածի 1-րդ կետերը):
	Ընդունվել է։
Նախագիծը և խմբագրական ռեժիմով տարբերակները համապատասխանեցվել են:

	2. Առողջապահության նախարարություն
	22.04.2025 թիվ ԱԱ/ՊԳ.2/12768-2025

	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում եմ նախագծի 1-ին կետի 1-ին ենթակետի «ե» պարբերությունում  նոր շարադրվող 14.6-րդ կետի 20-րդ ենթակետում «առողջապահական հիմնարկում (հիվանդանոցներում, պոլիկլինիկաներում, դիսպանսերներում, ատամնաբուժարանում, լաբորատորիաներում).» բառերը փոխարինել «բժշկական օգնություն և սպասարկում իրականացնող կազմակերպությունում» բառերով:
	Ընդունվել է։
Նախագծի խնդրո առարկա դրույթը (լրամշակված նախագծի 1-ին կետի 3-րդ ենթակետի «դ» պարբերությունը) առաջարկության հաշվառմամբ խմբագրվել է:


	3. Տարածքային կառավարման և ենթակառուցվածքների նախարարություն
	18.04.2025 թիվ ԴԽ/15․2/13233-2025

	Հայաստանի Հանրապետության կառավարության 2011 թվականի մայիսի 5-ի                   N 665-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) քննարկվել է ՀՀ տարածքային կառավարման և ենթակառուցվածքների նախարարությանը ենթակա մարմինների, ՀՀ մարզպետների աշխատակազմերի և Երևանի քաղաքապետարանի հետ։
Քննարկման արդյունքներով առաջարկում ենք՝
	

	1. Նախագծի 1-ին կետը շարադրել հետևյալ խմբագրությամբ՝ «Հայաստանի Հանրապետության կառավարության 2011 թվականի մայիսի 5-ի «Պետական կենսաթոշակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման այսուհետ՝ Որոշում մեջ կատարել հետևյալ լրացումները և փոփոխությունները.»։
	Ընդունվել է ի գիտություն:
Խմբագրական բնույթի առաջարկը քննարկվել է և նպատակահարմար է գտնվել թողնել նախագծով առաջարկվող խմբագրությունը:

	2. Նախագծի 1-ին կետի ե ենթակետում «14.6 կետի 18-րդ ենթակետում ավելացնել «համայնքապետարանում» բառը։
	Ընդունվել է:
Նախագծի խնդրո առարկա դրույթը (լրամշակված նախագծի 1-ին կետի 3-րդ ենթակետի «դ» պարբերությունը) առաջարկության հաշվառմամբ խմբագրվել է՝ ավելացվել է «համայնքի ղեկավարի աշխատակազմում, համայնքապետարանում» բառերով՝ հաշվի առնելով «Տեղական ինքնակառավարման մասին» օրենքի ՀՕ-75, 30.06.1996 դրույթները:

	4. Կրթության, գիտության, մշակույթի և սպորտի նախարարություն
	18.04.2025 թիվ 01/16/11793-2025

	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Կրթության, գիտության, մշակույթի և սպորտի նախարարությունը առաջարկություններ չունի:
	Ընդունվել է ի գիտություն։

	5. Ֆինանսների նախարարություն
	25.04.2025 թիվ 01/34-2/9336-2025

	Ձեր 09.04.2025թ. N ՆՄ/ԱԳ-1/9796-2025 գրությամբ ներկայացված՝ «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին»» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում առաջարկություններ չունենք:
	Ընդունվել է ի գիտություն։

	6. Ներքին գործերի նախարարություն
	21.04.2025 թիվ 43/6/104407-25

	Ի պատասխան Ձեր՝ 09.04.2025թ. թիվ ՆՄ/ԱԳ-1/9796-2025 գրության` ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։

	7. Պաշտպանության նախարարություն
	15.04.2025 թիվ ՊՆ/510/4382-2025

	2025 թվականի ապրիլի 9-ի Ձեր N ՆՄ/ԱԳ-1/9796-2025 գրության առնչությամբ հայտնում եմ, որ «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	8. Ազգային անվտանգության ծառայություն 
	21.04.2025 թիվ 11/494/

	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի 1-ին կետի 1-ին ենթակետի «իբ» պարբերությամբ նոր խմբագրությամբ է շարադրվում Կառավարության 2011 թվականի մայիսի 5-ի N 665-Ն որոշման 1-ին հավելվածի 78-րդ կետը: Նշված փոփոխության համաձայն՝ կենսաթոշակ նշանակող ստորաբաժանումը կենսաթոշակառուին կենսաթոշակի վկայականի փոխարեն տրամադրելու է տեղեկանք կենսաթոշակառու լինելու վերաբերյալ։ Նախագծի հիմնավորման համաձայն՝ Աշխատանքի և սոցիալական հարցերի նախարարության միասնական սոցիալական ծառայության կողմից արդեն իսկ տրամադրվում են կենսաթոշակի (նպաստի) իրավունքին առնչվող տեղեկանքներ՝ ծառայության բլանկով, առանց կնիքի և ստորագրության, որոնք գեներացվում են ինքնաշխատ եղանակով՝ QR կոդով և 16 նիշանոց հսկիչ համարով: Այդ տեղեկանքների վավերականությունը (իսկությունը) QR կոդի կամ 16 նիշանոց ունիկալ կոդի (հսկիչ համարի) միջոցով ստուգվում է ծառայության «online.ssa.am» հարթակում կամ ՀՀ պաշտոնական փաստաթղթերի վավերականության ստուգման՝ «e-verify.am» միասնական համակարգում: Այս կապակցությամբ անհրաժեշտ է նկատի ունենալ, որ ինքնաշխատ եղանակով գեներացվող տեղեկանքների տրամադրման համակարգը Ազգային անվտանգության ծառայությունում դեռևս ներդրված չէ, ինչով պայմանավորված` Ազգային անվտանգության ծառայության կենսաթոշակառուները ստիպված են լինելու յուրաքանչյուր անգամ դիմել և իրենց՝ կենսաթոշակառու հանդիսանալու հանգամանքը հավաստող տեղեկանքը ստանալ թղթային տարբերակով, ինչը լրացուցիչ դժվարություններ է առաջացնելու վերջիններիս համար, ինչպես նաև անհարկի ավելացնելու ծանրաբեռնվածությունը։ է ԱԱԾ համապատասխան ստորաբաժանման Ելնելով վերոգրյալից՝ անհրաժեշտ է Կառավարության 2011 թվականի մայիսի 5-ի N 665-Ն որոշման մեջ Ազգային անվտանգության ծառայության մասով կենսաթոշակի վկայականների տրամադրման գործող կարգավորումները այս փուլում թողնել անփոփոխ: 
	Ընդունվել է ի գիտություն։
Հարկ է նկատի ունենալ, որ Միասնական սոցիալական ծառայության բոլոր տարածքային կենտրոնների կողմից ապահովվում է ինքնաշխատ եղանակով՝ QR կոդով և 16 նիշանոց հսկիչ համարով կամ դիմումի հիման վրա՝ ընդհանուր ընթացակարգով տեղեկանքների տրամադրումը։ 
Այս դեպքում համապատասխան մարմինների, այդ թվում՝ Ազգային անվտանգության ծառայության կողմից կտրվեն միայն այն տեղեկանքները, որոնք, պահանջից ելնելով, պետք է տրամադրի հատկապես տվյալ համապատասխան մարմնինը։

	Միաժամանակ, նախագծի 1-ին կետի 1-ին ենթակետի «իբ» պարբերությամբ առաջարկվող փոփոխությունը պարզաբանման կարիք ունի։ Մասնավորապես, անհասկանալի է, թե ինչպես է զինծառայողի անձնական գործակցի փոփոխման պարագայում թոշակառուն դիմելու՝ կենսաթոշակի վերահաշվարկ իրականացնելու համար, եթե վերջինս չիմանա գործակցի փոփոխման մասին:

	Ընդունվել է:
Նախագծի խնդրո առարկա դրույթը (լրամշակված նախագծի 1-ին կետի 3-րդ ենթակետի «ժգ» պարբերությունը) վերաբերում է կենսաթոշակը առանց կենսաթոշակառուի գրավոր դիմումի վերահաշվարկելուն և համապատասխանում է «Պետական կենսաթոշակների մասին» օրենքի  38-րդ հոդվածի 3-րդ մասի 1-ին կետին:
Կենսաթոշակը անձնական գործակցի փոփոխության հաշվառմամբ վերահաշ-վարկվում է  «Պետական կենսաթոշակների մասին» օրենքի 38-րդ հոդվածի 3-րդ մասի 2-րդ կետի համաձայն, իսկ համապատասխան կարգավորումները բերված են Կառավարության 2011 թվականի մայիսի 5-ի N 665-Ն որոշման N 1 հավելվածի 43-րդ կետի 3-րդ ենթակետում: Անձնական գործակցի փոփոխության դեպքում առանց նոր անձնական գործակցի վերաբերյալ ներկայացված (դիմումին կցված) տեղեկատվության կենսաթոշակը վերահաշվարկել հնարավոր չէ:
Այս մասով հիմնավորումը խմբագրվել է:

	9. Արդարադատության նախարարություն
	16.07.2025
/27.2/31663-2025

	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» ՀՀ կառավարության  որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1․ Նախագծի 1-ին կետի 1-ին ենթակետով նախատեսվում է «Պետական կենսաթոշակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման այսուհետ՝ Որոշում 2)	1-ին կետի 2-րդ ենթակետը « պահպանության ծառայությունը» բառերից հետո լրացնել «, որոնք իրենց համակարգի կենսաթոշակ նշանակող ստորաբաժանումների համար վերադաս մարմինն են» բառերով, որի արդյունքում ստացվում է, որ կենսաթոշակ նշանակող իրավասու մարմիններն են Աշխատանքի և սոցիալական հարցերի նախարարության միասնական սոցիալական ծառայությունը, Պաշտպանության նախարարությունը, Արդարադատության նախարարությունը, Ներքին գործերի նախարարությունը, Ազգային անվտանգության ծառայությունը, Պետական պահպանության ծառայությունը, որոնք իրենց համակարգի կենսաթոշակ նշանակող ստորաբաժանումների համար վերադաս մարմինն են։
	Նախագծին կից ներկայացված հիմնավորման համաձայն՝ Նախագծի նշված կարգավորման նպատակն է հստակեցնել, թե որ մարմինն է հանդիսանալու կենսաթոշակ նշանակող իրավասու մարմինների վերադաս մարմինը:
	«Պետական կենսաթոշակների մասին» օրենքի 51-րդ հոդվածով նախատեսված է կենսաթոշակ նշանակող ստորաբաժանման` կենսաթոշակին վերաբերող որոշումների վերադասության կարգով բողոքարկման հնարավորություն։
Որոշման 1-ին կետի 3-4.2-րդ ենթակետերով սահմանված են թե այս մարմիններից յուրաքանչյուրը որ համակարգում է իր համապատասխան (տարածքային) ստորաբաժանումների միջոցով  ապահովում կենսաթոշակների նշանակումն ու վճարումը:
Որոշման 1-ին կետի 5-րդ ենթակետի համաձայն՝ սույն կետի 4-րդ ենթակետում (զինվորական կենսաթոշակների մասով) նշված մարմինների՝ կենսաթոշակներ նշանակող ու վճարումն ապահովող համապատասխան ստորաբաժանումների իրավասությունները սահմանում է այդ մարմնի ղեկավարը:
Նախագծի նշված կարգավորման համատեքստում անհրաժեշտ է, որ Նախագծին կից ներկայացված հիմնավորման մեջ հստակ բացահայտվի, թե ներկայումս որ մարմինն է հանդիսանում վերադաս մարմին կենսաթոշակ նշանակող ստորաբաժանումների որոշումների բողոքարկման գործընթացում: Կարևոր է պարզել նաև, թե գործնականում որ մարմիններին են անձինք դիմել նշված ակտերը բողոքարկելու նպատակով և արդյոք այդ գործընթացը ներկայումս իրականացնում են վերոնշյալ նախարարությունները, թե՝ ոչ:
Այս հանգամանքները կարևոր են, քանի որ դրանց հիման վրա պետք է հստակեցվի՝ արդյոք նշված նախարարությունները իրավասու են իրականացնել վերադասության կարգով ներկայացված բողոքների քննությունը, թե՞ այդ լիազորությունը պետք է իրականացնի ՀՀ աշխատանքի և սոցիալական հարցերի նախարարությունը՝ որպես նշված ոլորտում իրավասու մարմին:
Հիմք ընդունելով վերոգրյալը՝ գտնում ենք, որ Նախագծի նշված կարգավորումը ունի լրացուցիչ հիմնավորման և հստակեցման կարիք՝ առկա իրավիճակի և գործող կարգավորումների կիրառության համատեքստում։ 
	Ընդունվել է ի գիտություն։
Առկա իրավիճակի և գործող կարգավորումների կիրառության համատեքստում Նախագծի հիմնավորումը լրամշակվել է՝ ներկայացնելով ներկայումս նախարարության և կենսաթոշակ նշանակող ստորաբաժանումների գործառույթները։

	2.Առաջարկում ենք Նախագծի 1-ին կետի 3-րդ ենթակետի «ժթ» պարբերությունում առկա «կետերում» բառից հետո ավելացնել «առկա» բառը, իսկ «բառերով» բառը փոխարինել «բառերը» բառը։
	Ընդունվել է։
Նախագծի 1-ին կետի 3-րդ ենթակետի «ժթ» պարբերությունը խմբագրվել է։

	3․ Նախագծի 1-ին կետի 4-րդ ենթակետի «դ» պարբերությունը խմբագրման կարիք ունի տեխնիկական վրիպակի առկայության պատճառով։
	Ընդունվել է։
Նախագծի 1-ին կետի 4-րդ ենթակետի «դ» պարբերությունը խմբագրվել է։

	4․ Հայտնում ենք, որ Նախագծի 1-ին կետի 6-րդ ենթակետում առկա են մի շարք տեխնիկական վրիպակներ, ուստի առաջարկում ենք այն շարադրել հետևյալ խմբագրությամբ․
«N 6 հավելվածի աղյուսակի 1-ին տողի 3-րդ սյունակում առկա «ավագ ջոկատավար,» բառերից հետո լրացնել «պիոներ ջոկատավար» բառերը և սյունակից հանել «ուսումնադաստիարակչական (ուսումնական, դաստիարակչական), ուսումնաարտադրական մասի կամ արտադրական ուսուցման գծով տեղակալներ, արտադասարանական, արտադպրոցական աշխատանքների գծով» բառերը, իսկ «դաստիարակչական),» բառից և կետադրական նշանից հետո առկա «,» կետադրական նշանը հանել։»։
	Ընդունվել է։
Նախագծի 1-ին կետի 6-րդ ենթակետը խմբագրվել է։


	Վարչապետի աշխատակազմ 
	15.08.2025
02/11.4/26748-2025

	Սոցիալական հարցերի վարչություն
	

	1.	1-ին կետի 4-րդ ենթակետի գ. պարբերությունն անհրաժեշտ է վերանայել՝ հիմք ընդունելով «Պետական կենսաթոշակների մասին» օրենքի 48.2-րդ հոդվածը՝ միաժամանակ.
	Ընդունվել է։
Նախագծի 1-ին կետի 4-րդ ենթակետի գ. պարբերությունը խմբագրվել է։

	1.1	Պարզաբանման կարիք ունի, թե ինչով է սահմանված մոնիթորինգ իրականացնելու կարգը.
	Ընդունվել է։
Նախագծի 1-ին կետի 4-րդ ենթակետի գ. պարբերությունը խմբագրվել է։

	1.2	Նախատեսվում է ըստ անհրաժեշտության փաստաթղթերի հավաստիությունը ստուգել պետական մարմինների հարցումների դեպքում: Առաջարկում ենք քննարկել նաև այլ երկրներից հարցումների ստացման դեպքերը:
	Ընդունվել է ի գիտություն։
 Անձնական տվյալները փոխանակվում են միջպետական համաձայնագրերի շրջանակում։ 
Ըստ այդմ, այլ պետություններ հարցումներ կատարվում են «Եվրասիական տնտեսական միության անդամ պետությունների աշխատողների կենսաթոշակային ապահովության մասին» համաձայնագրի անդամ պետություններ, 1992 թվականի մարտի 13-ի «Կենսաթոշակային ապահովության բնագավառում Անկախ պետությունների համագործակցության մասնակից պետությունների քաղաքացիների իրավունքների երաշխիքների մասին», . 1992 թվականի մայիսի 15-ի «Անկախ պետությունների համագործակցության մասնակից պետությունների զինծառայողների և նրանց ընտանիքների անդամների կենսաթոշակային ապահովության և պետական ապահովագրության մասին», 1993 թվականի դեկտեմբերի 24-ի «Անկախ պետությունների համագործակցության մասնակից պետությունների ներքին գործերի մարմինների աշխատակիցների կենսաթոշակային ապահովման և պետական ապահովագրության կարգի մասին» համաձայնագրերի մասնակից պետություններ՝ այդ համաձայնագրերի շրջանակում։

	2.	Պարզաբանման կարիք ունեն 1-ին կետի 4-րդ ենթակետի ժ. և ժգ. պարբերություններով նախատեսված կարգավորումները, դրանց համար հիմք հանդիսացող օրենքի կարգավորումը:
	Ընդունվել է ի գիտություն։
Որոշման 2-րդ հավելվածի 21.3-րդ կետը (չաշխատելու պայմանով կենսաթոշակ նշանակելուց հետո անհատ ձեռնարկատիրոջ գործունեությունը անորոշ կամ որոշակի ժամկետով դադարեցրած ժամանակահատվածում կենսաթոշակ ստանալու իրավունքը չի դադարում) ապահովում է Օրենքի 41-րդ հոդվածի 1-ին մասի 4-րդ կետի կիրարկումը (չաշխատելու պայմանով կենսաթոշակ նշանակելուց հետո աշխատելու դեպքում կենսաթոշակ ստանալու իրավունքը դադարում է)։
Քանի որ անհատ ձեռնարկատիրոջ գործունեությունը անորոշ կամ որոշակի ժամկետով դադարեցրած ժամանակահատվածը Օրենքի 29-րդ հոդվածի 4-րդ մասի համաձայն՝ չի հաշվառվում աշխատանքային ստաժում, նշանակում է այն չի կարող համարվել աշխատելու ժամանակահատված։
Այս իրավական հիմքով Որոշման 2-րդ հավելվածի 21.3-րդ կետը բովանդակային առումով տեղափոխվել է Որոշման 1-ին հավելված՝ որպես կենսաթոշակ նշանակելու պայման (1-ին կետի 4-րդ ենթակետի «ժ» պարբերություն) և կենսաթոշակ ստսնալու իրավունքը չդադարեցնելու պայման (1-ին կետի 4-րդ ենթակետի «ժգ» պարբերություն)։

	3.	1-ին կետի 5-րդ ենթակետի թ. պարբերությամբ լրացվող 43.1-ին կետի 5-րդ ենթակետում անհասկանալի է, թե բացի պաշտոնական տարբերակով տեղեկատվության ստուգումից, ինչ հնարավոր «այլ աղբյուր» գոյություն ունի:
	Ընդունվել է։
Նախագծի 1-ին կետի 5-րդ ենթակետի «թ» պարբերությունում «այլ աղբյուրների» բառերը փոխարինվել են «այլ պաշտոնական աղբյուրների» բառերով։

	4.	Իրավական առումով ևս մեկ անգամ անհրաժեշտ է քննարկել 1-ին կետի 5-րդ ենթակետի ժա. պարբերությամբ լրացվող 52.1-ին կետում նշված օրինակները թողնելու նպատակահարմարությունը:
	Ընդունվել է ի գիտություն։
Դրույթի միատեսակ կիրառությունն ապահովելու և իրավակիրառ պրակտիկայում առկա խնդիրները նվազեցնելու տեսանկյունից նպատակահարմար է նախագծում թողնել բերված օրինակները։

	5.	1-ին կետի 7-րդ ենթակետում լրացվող բառերից հետո անհրաժեշտ է ավելացնել «,» կետադրական նշանը:
	Ընդունվել է։ 
Կատարվել է համապատասխան փոփոխությունը։

	6.	Անհրաժեշտ է վերանայել 2-րդ կետով տրված հղումները, քանի որ վերջիններս ծրագրային գործիք ներդնելու անհրաժեշտություն չեն առաջացնում:
	Ընդունվել է։
Նախագծի 2-րդ կետով տրված հղումները վերանայվել են։

	7.	Հաշվի առնելով նախագծի 2-րդ և 3-րդ կետերով նախատեսվող ծրագրային գործիք ներդնելու անհրաժեշտությունը՝ առաջարկում ենք նախագիծը քննարկել բարձր տեխնոլոգիական արդյունաբերություն նախարարության և Հայաստանի տեղեկատվական համակարգերի գործակալության հետ:
	Ընդունվել է։
Նախագիծը կարծիքի է ուղրակվել Բարձր տեխնոլոգիական արդյունաբերություն նախարարություն և Հայաստանի տեղեկատվական համակարգերի գործակալություն:

	8.	Առաջարկում ենք վերանայել նախագծին կից հիմնավորումը
	

	8.1	2-րդ բաժնում անդրադառնալով նախագծով առաջարկվող բոլոր կարգավորումներին: Օրինակ, նախագծի 1-ին կետի 5-րդ ենթակետի ե. պարբերությամբ 31-րդ կետի ուժը կորցրած ճանաչելը և այլն.
	Ընդունվել է։
Հիմնավորման 2-րդ բաժինը խմբագրվել է։ 

	8.2	վերացնելով տեխնիկական վրիպակները՝ տառասխալներ, կրկնություններ և այլն.
	Ընդունվել է։

	8.3	5-րդ բաժինը՝ հիմք ընդունելով նախագծի 1-ին կետի 7-րդ ենթակետը, 2-րդ և 3-րդ կետերը:
	

	Քաղաքացիական ծառայության գրասենյակ
	

	1. Նախագծի 1-ին կետի 4-րդ ենթակետի «դ» պարբերության համաձայն՝ 1992 թվականի հունվարի 1-ից մինչև 2004 թվականի հունվարի 1-ն ընկած ժամանակահատվածի համար սոցիալական վճարներ կատարելը կամ աշխատավարձ ստանալը հաստատող փաստաթուղթ չի պահանջվում, եթե անձն աշխատել է (զբաղեցրել է պաշտոն)՝ հիշյալ պարբերությունում թվարկված մարմիններում: Հաշվի առնելով կենսաթոշակային իրավունքի իրացման գործընթացում արձանագրված խնդիրները՝ առաջարկում ենք հստակեցնել Քաղաքացիական ծառայության խորհուրդը նշված մարմինների ցանկում ներառված լինելու հարցը։
	Ընդունվել է։
Նախագծի 1-ին ենթակետի «դ» պարբերությամբ լրացվող՝ Որոշման 1-ին հավելվածի 14.6-րդ կետը լրացվել է հետևյալ բովանդակությամբ նոր ենթակետով՝ «13) Հայաստանի Հանրապետության օրենքներով ստեղծված մշտապես գործող մարմիններում» և համարակալումը վերանայվել է։

	Իրավաբանական վարչություն
	

	1. Նախագծի 1-ին կետի 4-րդ ենթակետի ե պարբերությամբ նախատեսվում է կարգը լրացնել նոր 14.7 կետով, որի 2-րդ ենթակետով Լեռնային Ղարաբաղի տարածքում աշխատող անձանց համար սահմանվում է սոցիալական վճարներ կատարելու կամ աշխատավարձ ստանալը հաստատող փաստաթուղթ ներկայացնելու պահանջից բացառություն 2004 թվականի հունվարի 1-ից մինչև 2014 թվականի հունվարի 1-ն ընկած ժամանակահատվածի համար, մինչդեռ «Պետական կենսաթոշակների մասին» օրենքի 32-րդ հոդվածի 1.1 մասի 2-րդ ենթակետով Կառավարությանը լիազորվում է նման բացառություն սահմանել 1992 թվականի հունվարի 1-ից մինչև 2013 թվականի հունվարի 1-ն ընկած ժամանակահատվածի համար։
	Ընդունվել է ի գիտություն։
Նախագծի խնդրո առարկա դրույթը նախատեսվել է՝ հաշվի առնելով այն հանգամանքը, որ Լեռնային Ղարաբաղում անձնավորված հաշվառման համակարգը հարկային մարմնի կողմից ներդրվել և վարվել է 01.01.2024-ից (ՀՀ-ում՝ 01.01.2013)։
ԼՂ տարածքում ձեռք բերված ստաժը ՀՀ-ում կենսաթոշակ նշանակելիս հաշվի առնելու պայմանները հստակեցնելու նպատակով ընդունվել է 22.11.23 ՀՕ-380-Ն օրենքը։
Մասնավորապես, այդ օրենքով սահմանվեց, որ կենսաթոշակ նշանակելիս աշխատանքային ստաժում հաշվառվում են  Լեռնային Ղարաբաղի տարածքում ձեռք բերած աշխատանքային և այլ գործունեության, զինվորական ծառայության ժամանակահատվածները՝ Կառավարության սահմանած կարգով (29-րդ հոդվածի 1-ին մասի 5-րդ ենթակետ): Խնդրո առակա դրույթի կիրառմամբ Կառավարությունը սահմանել է Լեռնային Ղարաբաղի տարածքում ձեռք բերած աշխատանքային  գործունեության ժամանակահատվածները աշխատանքային ստաժում հաշվառման կարգը՝ ԼՂ առանձնահատկություններն հաշվի առնելով։
Ըստ այդմ, որոշմամբ սահմանվել են ԼՂ տարածքում ձեռք բերած աշխատանքային և այլ գործունեության ժամանակատավածներն աշխատանքային և զինվորական ծառայության ստաժներում հաշվառելու մի շարք առանձնահատկություններ (տե՛ս 1-ին հավելվածի 14.5-րդ կետը, 15-րդ կետի 3-րդ ենթակետը, 15.6-րդ ու 15.8-րդ կետերը, և այլն)։
[bookmark: _GoBack]Նախագծի խնդրո առարկա դրույթը նախատեսվել է վերոնշյալ իրավական հիմքով։

	Բարձր տեխնոլոգիական արդյունաբերության նախարարություն
	10.09.2025թ․
Թիվ 01/17.1/7822-2025

	Ի պատասխան 2025 թվականի սեպտեմբերի 10-ի Ձեր թիվ ԱԹ/ԱԳ-1/25254-2025 գրության, ուսումնասիրելով «ՀՀ կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, տեղեկացնում եմ, որ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակներում  առաջարկություններ և դիտողություններ չունի։
	Ընդունվել է ի գիտություն։

	      Հայաստանի տեղեկատվական համակարգերի գործակալություն» հիմնադրամ	
	24.09.2025թ․,
Թիվ ՀՏՀԳ/1.212/09-2025


	Ի պատասխան Ձեր N ԱԹ/ԱԳ-1/25254-2025 գրության «ՀՀ կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ Հայաստանի տեղեկատվական համակարգերի գործակալություն» հիմնադրամը (այսուհետ՝ ՀՏՀԳ) առաջարկություններ կամ առարկություններ չունի։
Միաժամանակ, թվայնացման գործընթացի կարգավորման նպատակով օրենսդրական փոփոխությունների առաջարկներ մշակելու գործում ՀՏՀԳ-ն պատրաստ է համագործակցել նախարարության հետ՝ «Ստանալ կենսաթոշակ» կյանքի իրադարձության շրջանակում։
	Ընդունվել է ի գիտություն։

